
GOUVÈNÈ CUOMO ANONSE PLIS PASE $23 MILYON DOLA NAN FINANSMAN APWOUVE FEMA POU 

DISTRI LEKÓL OWEGO-APALACHIN 

Lajan an pral ranplase antretyen administratif ak stokaj bilding ke tanpèt tropikal Lee te gravman 

andomaje 

 

Gouvènè Cuomo jodia te anonse apwobasyon $23 milyon dola nan finansman pou distri lekòl Owego-

Apalachin grasa ajans jesyon ijans federal [Federal Emergency Management Agency (FEMA)]. Lajan an 

pral relokalize nan yon zòn ki gen mwens tandans pou inondasyon epi konstwi bilding ak stokaj, 

antretyen, administratif ki te andomaje gravman pandan tanpèt tropikal Lee. 

 

“Tanpèt Tropikal Lee te koze domaj enpòtan nan distri lekòl Owego-Apalachin, men jodia nap pran yon 

etap enpòtan nan bati etablisman distri yo pi byen pase anvan,” Gouvènè Cuomo te deklare. “Relokalize 

bilding sa yo nan yon lokasyon ki pi ansekirite se yon jès enpòtan ak sansib pou pwoteje yo kont 

pwochen ka move tan, e mwen kontan dèske nou te kapab mete plan sa anvigè. Sa a se yon lòt egzanp 

sou fason nou ka travay pou bati yon Eta New York ki pi ansekirite ak pi rezistan.” 

 

Lekòl primè Owego-Apalachin ak plizyè lòt bilding te andomaje gravman pandan gwo tanpèt tropikal, 

pandan ke yo chita sou yon plèn inondasyon. FEMA pral kouvri 75% nan depans kalifye yo pou 

relokasyon etablisman sa yo grasa pworam asistans piblik avèk eta New York kap peye rès 25%. 

 

Pwogram asistans piblik FEMA ofri ranbousman pou gouvenman lokal yo apre prezidan an te fin deklare 

yon katastwòf pou aktivite yo tankou retire debri, mezi pwoteksyon nan ka ijans, reparasyon ak 

rekonstriksyon enfrastrikti piblik ki te andomaje tankou wout, lekòl pon, pak, lopital, estasyon lapolis, 

ponpye, etablisman dlo ak tretman dlo sal ak lòt etablisman piblik yo. 

 

Senatè Charles E. Schumer te deklare, “Mwen kontan dèske FEMA te entansifye patisipasyon l e 

finalaman te bay distri lekòl Owego Apalachin Central lajan li bezwen pou relokalize ak rebati etablisman 

li yo ki te andomaje gravman nan tanpèt tropikal Lee. Lajan federal sa yo ke yo tap rete tann depi lontan 

pral kounye a pèmèt distri lekòl la bay yon pi bon anviwonman ansèyman ki pi ansekirite pou elèv yo, 

pwofesè, ak administratè yo san yo pa pouse chaj finansye a sou kontribyab lokal yo. Apre katastwòf la 

fin frape, se obligasyon gouvènman federal la pou ede kominote lokal yo repare ak rebati enfrastrikti 

lokal la, e mwen te travay pandan de ane ki sot pase yo pou diminye nan biwokrasi administratif ki te 

kenbe pwosesis sa a. Kounye a nou genyen lajan distri sa a bezwen pou retounen sou pye l.” 

 

Depite Tom Reed te deklare, “Nou te kontan paske nou te alatèt lit sa bò kote Gouvènè Cuomo pou lajan 

FEMA pou zòn ki te afekte yo pa tanpèt tropikal Lee. Li senpleman ekitab ak jis ke distri lekòl Owego-

Apalachin jwenn finansman li merite a.”  

 

Senatè Eta Tom Libous te deklare, “Soulajman inondasyon rete yon priyorite nan kominote nou an. Nan 

kèk nan zòn ki te pi frape yo nou toujou ap fè travay ak rekonstriksyon. Mwen espere ke sa a pral ede 

distri lekòl Owego-Apalachin plis rekipere nan tanpèt tropikal Lee.” 

 

Manm asanble Christopher Friend te deklare, “Rebati bilding enpòtan sa yo se yon lòt etap pou non 

sèlman rebati apre domaj tanpèt la, men asire ke nou pi byen pwoteje kont li nan lavni. Tanpèt Tropikal 

Lee te frape Southern Tier fò, e nou santi efè sa yo chak jou. Mwen remèse Gouvènè a paske li te travay 

avèk FEMA pou l bay lajan sa a, sa ki pral gen yon gwo enpak sou kominote ak fanmi nou yo.”  

 

Prezidan Lejislati Konte Tioga Martha Sauerbrey te deklare, “Anons finansman jodia pou distri lekòl nou 

an ranplase plizyè bilding ki te gravman andomaje se bòn nouvèl pou tout kominote nou an. Mwen 

remèsye Gouvènè Cuomo paske lap kontinye satisfè angajman l pou rebati kominote nou an.” 

